LIGJ

Nr.    /2024
PËR DISA SHTESA DHE NDRYSHIME NË LIGJIN NR. 8378, DATË 22.7.1998, “KODI RRUGOR I REPUBLIKËS SË SHQIPËRISË”, TË NDRYSHUAR

Në mbështetje të neneve 81, pika 2, dhe 83, pika 1, të Kushtetutës, me propozimin e Këshillit të Ministrave, 
KUVENDI
I REPUBLIKËS SË SHQIPËRISË
VENDOSI:
Në ligjin nr. 8378, datë 22.7.1998, “Kodi Rrugor i Republikës së Shqipërisë”, të ndryshuar, bëhen këto shtesa dhe ndryshime:

Neni 1

     Në nenin 10 bëhen ndryshimet e mëposhtme :

1. Në fund të pikës 6 shtohet shkronja c) me këtë përmbajtje: 

“c) që kanë të vendosura në to teknologji të reja ose shpikje, të cilat  nuk plotësojnë një apo disa kushte të përmasave gabaritë ose peshave dhe kryejnë operacione lokale transporti për një periudhë prove. Për këto raste, njoftohet dhe Komisioni Evropian.”
2. Kudo në nen, shprehja “shkronja “n””, zëvendësohet me “shkronja “l””.

Neni 2
Neni 61 ndryshon, me këtë përmbajtje:

“1. Me përjashtim të rasteve të përcaktuara në nenin 10, mjetet rrugore, duke përfshirë dhe ngarkesën e tyre, duhet të kenë përmasat gabaritë, të përcaktuara në aktet në zbatim.
  2. Për të siguruar lëvizje të rregullt në kthesë të mjeteve dhe komplekseve të mjeteve, aktet në zbatim përcaktojnë kushtet që duhet të plotësojnë ata dhe mënyrën e kontrollit.

  3. Mjetet që për kërkesa të veçanta funksionale, vetëm ose së bashku me ngarkesën e tyre, i tejkalojnë përmasat gabaritë kufitare të përcaktuara në aktet në zbatim, mund të qarkullojnë vetëm si mjete jashtë norme ose si transporte në kushte jonormale.


 4. Cilido që qarkullon me mjete ose komplekse mjetesh, duke përfshirë edhe ngarkesën, që tejkalojnë përmasat gabaritë kufitare të përcaktuara në aktet në zbatim, ndëshkohet me sanksione sipas nenit 10.”
Neni 3
Neni 62 ndryshon si më poshtë:
“1. Pesha kufitare e përgjithshme me ngarkesë të plotë e një mjeti, që përbëhet nga pesha e vetë mjetit të gatshëm për lëvizje dhe ajo e ngarkesës së tij, duke përjashtuar rastet e parashikuara në nenin 10, përcaktohet në aktet në zbatim.”
  2. Kushdo që qarkullon me një mjet, i cili me ngarkesën e tij i tejkalon kufijtë e peshave të përcaktuara në aktet në aktet në zbatim, i nënshtrohet sanksioneve sipas neneve 10 dhe 165.”
Neni 4
Në nenin 165 bëhen ndryshimet e mëposhtme: 
1. Pika 1 ndryshon me këtë përmbajtje:
“1.  Mjetet me motor, rimorkiot dhe makinat teknologjike nuk mund të kalojnë peshën kufitare të përgjithshme, të përcaktuar në aktet në zbatim.”
2. Në pikën 2 dhe pikën 5, fjala “lejeqarkullimin” zëvendësohet me shprehjen “aktet në zbatim”. 

3. Pika 8 ndryshon me këtë përmbajtje:
“8. Për efekt të sanksioneve administrative të parashikuara nga ky nen vlerat numerike të marra ndërmjet zbatimit të çfarëdo përqindje, duhen konsideruar të rrumbullakuara me 100 kg më shumë.”

4. Në pikën 10, shprehja “e peshës së përgjithshme me ngarkesë të plotë të treguar në lejeqarkullimin” zëvendësohet me shprehjen “e peshës kufitare të përgjithshme të treguar në aktet në zbatim”.  

Neni 5
Aktet nënligjore

Ngarkohet Këshilli i Ministrave që brenda 1 viti nga hyrja në fuqi e këtij ligji të nxjerrë aktin nënligjor në zbatim të neneve 61, 62  të Kodit Rrugor.

 Neni 6
Hyrja në fuqi

Ky ligj hyn në fuqi me botimin në Fletoren Zyrtare dhe i fillon efektet në të njëjtën ditë me hyrjen në fuqi të aktit nënligjor.

Miratuar, më __/___/_____
KRYETAR
Lindita Nikolla
� “Ky ligj është përafruar pjesërisht me: 


- Direktivën e Keshillit 96/53/BE, datë 17 shtator 2014 “Mbi percaktimin per disa mjete qe qarkullojne ne Komunitet te permasave maksimale ne trafikun kombetar dhe nderkombetar  dhe peshave maksimale te autorizuar ne trafikun nderkombetar. Numri CELEX 01996L0053, Fletorja Zyrtare e Bashkimit Europian, seria L, numër 235, datë 17.9.1996, faqe 59.”

